
LITTERAE UNIVERSALES PRO SOLVENDIS EXACTIONIBUS IN
CONVENTU GENERALI INSTITUTIS

[Sigismundus Dei gratia Rex Poloniae, Magnus Dux Lithwaniae, Russiae Prussiaeque etc.
dominus et haeres], universis et singulis principibus, tam spiritualibus, quam saecularibus,
reverendissimis ac reverendis in Christo patribus, archiepiscopis, episcopis, necnon magnificis,
generosis, nobilibus, famatis et providis, palatinis, castellanis, capitaneis, tenutariis, burgrabiis,
terrigenis, nobilibus et quibusvis aliis dignitariis, officialibus et eorum vicesgerentibus, advocatis,
scultetis, civitatumque et oppidorum, tam nostrorum regalium, quam quorumcunque subditorum
nostrorum, proconsulibus et consulibus ex® communitatibus, et generaliter omnibus subditis nostris
spiritualibus et saecularibus, cuiuscunque status, conditionis, dignitatis et praceminentiae existant, bona
quaecunque, tam spiritualia quam saecularia, civitates, oppida, villas, molendina, tabernas,
possessiones et alia bona, quocunque nomine nuncupata habentibus, ubilibet in regno nostro et
signanter in terra N. constitutis, sincere et fidelibus dilectis, salutem et gratiam nostram regiam.

[1]. Manifestum vobis et cuilibet vestrum fieri volumus per praesentes, consiliarios regni nostri
status utriusque in conventu generali Piotrcoviensi, pro festo Purificationis sanctae Mariae praeterito [2
11 1517] per nos indicto et in absentia nostra celebrato, congregatos, de unanimi nuntiorum omnium
terrarum eiusdem regni nostri assensu pro communi defensione contra diversorum hostium nostrorum
conatus et impetus ac pericula, quae ex variis partibus ipsi regno et dominiis nostris impendent,
laudasse et constituisse, ut coloni et kmethones tam bonorum nostrorum regalium, quam etiam
dominorum spiritualium et saecularium, in toto regno nostro de singulo laneo possessionato iuxta
antiquas quietantias in et pro festo sancti Michaelis proxime venturo [29 IX 1517] octo grossos solvant,
de medio vero laneo quatuor grossos, et reliquum de quantitate laneorum.

[2]. Civitates vero et oppida civilis exactionis duas partes, tertia integrac exactionis defalcata,
solvent pro festo sancti Stanislai in Maio proxime futuro [8 V' 1517] in effectu, si et in quantum bellica
motio non impediet, iuxta antiquarum quietantiarum dispositionem.

[3]. Molendina vero brasealia seu haereditaria etiam pro festo sancti Stanislai in Maio proxime
futuro solutura sunt duas partes taxae antiquae sub poenis, negligentibus infligi solitis.

[4]. Molendina vero manualia alias pozrzebne® solvent antiquae taxae medietatem.

[5]. Item tabernatores, integros laneos vel medios, aut certam quantitatem habentes, et similiter
scultetorum kmethones ita solvent, sicut et alii.

[6]. Item officina quaelibet minerae ferri a singula rota® solvet sex grossos.

[7]. Item popones Ruthenici a singula synagoga per octo grossos solvere tenebuntur pro festo
sancti Michaélis proximo.

[8]. Ut autem praefatae exactiones tempestive exigantur, generosum N. in exactorem praefatae
terrae N. de consilio consiliariorum nostrorum constituimus, omnibus et singulis capitaneis, quorum
interest, mandantesd, ut praefato exactori nostro pro tempore et terminis superius expressis sub poenis
ad hoc constitutis absque cuiusvis morae et dilationis interventu de dictis exactionibus per eos, ad quos
pertinet, responderi faciatis et vos ipsi respondeatis, in negligentes vero executionem debitam et
sufficientem faciatis, prout id ad vestrum capitaneale officium pertinet. Pro gratia nostra aliter non
facturi.

Datum Vilnae, dominica Tudica anno Domini millesimo quingentesimo decimo septimo [29 I/
1517], regni nostri anno undecimo. Ad mandatum Regiae Maiestatis proprium.

